
Ki mezi pou w pran pou evite kolera lè w ap vwayaje

Kisa yo rele Kolera’a?

Kolera se yon maladi grav ki bay dyare (vant mennen); maladi sa a se yon mikwòb (bakteri) ki rele Vibrio cholerae ki lakòz li.  Kolera kapab pwovoke yon enfeksyon nen trip moun. Gen ozanriron 3-5 milyon ka e plis pase san mil (100,000) moun ki mouri chak lane sou la tè akoz mikwob kolera. . Anpil fwa, enfeksyon an pa grav oswa pa gen okenn sentòm ki parèt, men kek faw li gendwa grav tou. Apeprè yon sou chak ven moun enfekte oubyen (5%) kapab gen maladi grav la kote malad yo gen anpil dyare dlo, vomisman ak kramp nan janm. Pou moun sa yo, si yo pèdi anpil likid nan yon ti kras tan, yo pral dezidrate e yo kap pedi konesans. Si yo pa resevwa medikaman avek tretman prese prese, yo gendwa mouri apre kèk èdtan.

Risk ou byen chans pou moun enfekte ak kolera trè fèb pou moun kap vizite zòn ki enfekte ak epidemi kolera a. Si yo respekte prekosyon ki senmp, pa gen anpil chans pou moun pran maladi a.

Tout moun (vizitè ou byen moun ki rete nan peyi a) ki nan zòn kote kolera ap fe ravaj oswa kote kolera deja rive ta dwe konnen enfèmasyon fondamental sou kolera e yo dwe respekte senk (5) rekòmandasyon senmp pou anpeche yo enfekte ak kolera.

Kijan Kolera pwopaje sou moun?
Jèm oswa mikwob kolera a ap viv nan matyè fekal (poupou) moun ki enfekte. 

Kolera pwopaje lè poupou yon moun ki enfekte antre nan dlo moun bwè oswa nan manje moun manje. 

Kolera pa gen anpil chans pou l pwopaje dirèteman si yon moun kanpe tou pre ak yon lot moun ki enfekte avek mikwob la.  

Senk (5) mezi senmp pou anpeche enfeksyon ak kolera
1. Bwè e sèvi ak dlo ki san danje* oswa dlo prop oubyen dlo trete

· Dlo nan boutèy yo pa janm louvri ansnam ak bweson nan bwat/boutèy pa prezante okenn danje pou moun bwè oswa pou moun sèvi ak yo 

· Sèvi ak dlo ki pwop oubyen dlo bouyi oswa dlo trete  pou bwose dan ou, pou lave e pou fè manje ak pou fè glas 

· Netwaye zòn kote yo pare manje ak batry kwizin yo avèk savon ak dlo pwòp e kite yo seche nèt anvan pou w sèvi avèk yo ankò 

*Sous dlo ki sòti nan tiyo, bweson yo vann nan kèp oswa nan sachè oubyen glas gen dwa kontamine ak kolera.  Moun fè t pou bouyi yo oswa pou trete yo avèk klòrox. 

· Bouyi oswa trete l avèk yon prodwi ki gen klò ladann oubyen avèk dlo javèl 

· Si w ap bouyi dlo a, kite dlo a bouyi nèt pandab omwen 1 minit 

· Si w vle trete dlo a avèk klò, sèvi avèk youn nan prodwi tretman ki disponib lokalman  epi  swiv esplikasyon yo 

· Si pa gen okenn prodwi abaz klò ki disponib, ou gendwa trete dlo w avèk javèl. Ajoute 8 gout javèl pou chak galon dlo (oswa 2 gout javèl pou chak lit dlo) e tann 30 minit anvan pou w bwè  dlo a. 

· Toujou konsève dlo ki trete a nan yon kontenè ki pwòp e ki kouvri 

2. Lave men ou souvan ak savon e dlo ki pa kontamine
· Anvan pou w manje oswa anvan ou pare manje 

· Anvan ou bay timoun yo manje 

· Apre ou sèvi ak latrin oswa twalèt 

· Apre ou fin netwaye dèyè pitit ou 

· Apre ou fin okipe yon moun ki malad ak dyare 

· Si pa gen savon ki disponib, fwote men ou souvan avèk sann oswa sab e lave men ou avèk dlo prop oswa dlo trete

3. Sèvi ak latrin oswa entere poupou w anba tè ; pa fè poupou  nan rivyè 

· Sèvi ak latrin oswa lòt enstalasyon sanitè, tankou twalèt chimik, pou jete poupou

· Lave men ou avèk savon e dlo ki san danje apre ou fin fè poupou

· Netwaye latrin ak sifas ki kontamine avèk kras poupou ak yon melanj ki fèt ak 1 pòsyon javèl pou chak 9 pòsyon dlo

E si mwen pa gen latrin oswa twalèt chimik ? 

· Fè poupou omwen 30 mèt distans pa rapò ak nenpòt ki rivyè oswa dlo e apre sa mete poupou w anba tè 

· Jete sachè plastik ki gen ladann poupou nan latrin yo, oubyen mete yo anba tè. Pa mete sachè plastik yo nan twalèt chimik 

· Fouye nouvo latrin oswa twou nan tè tanporè lwen sous dlo oswa 30 mèt distans pa rapò ak nenpòt ki rivyè ou byen nenpot dlo 

4. Kwit manje an byen (espesyalman manje ki soti nan lanmè, kouvri manje a, manje l lè l cho e kale fwi ak legim yo* 

· Bouyi l, Kwit li, Kale l oswa Blie sa

· Kwit chevrèt (tankou krab ak ekrevis) trè byen 

*Evite manje ki kri, sòf fwi oswa legim.  Kale fwi yo ounmenm aprè w lave men ou

5. Netwaye kòrèkteman—kwizin lan ak tout kote  fanmi w benyen oubyen kote yo lave rad yo 

· Lave kò w, timoun ou, kouchèt ak rad, 30 mèt distans pa rapò ak sous dlo pou bwè yo 
Si w aplike metòd prevansyon anlè yo, ou gendwa redwi chans pou w enfekte ak kolera. Sepandan, si pandan ou ann Ayiti, oubyen si w gen dyare anvan 5 jou apre w fin retounen Ozetazini, ale jwenn swen medikal touswit nan men dokté w oswa nan yon sal dijans lopital. Nan ka ki pi grav yo, si y opa swen kolera san pèdi tan, ou gendwa mouri apre kék ÈDTAN, kifè pa tann pou jwenn soinyaj. 

Si w gen lòt kesyon ou ta renmen poze, tanpri rele Depatman Sante Konte Miami-Dade nan 305-470-5660.

